
Grosse Gott, mir lobe di 
RG 247 / KG 175 / G.EmK 2, Grosser Gott wir loben dich (CD Singet / Nr. 9) 
Melodie: traditionell 
Mundarttext: Christof Fankhauser und Alex Kurz 

2. Alles, was di pryse cha, Cherubim und Serafine 
stimme dir es Loblied aa. Alli Ängel, wo dir diene 
rüefe dir Gott ohni Rueh: „Heilig, heilig, heilig!“ zue. 

3. Jesus Chrischtus, Sohn vo Gott, bisch als Retter cho uf d Ärde, 
steisch für ds grosse Aagebot, dass mir Gottes Chind chöi wärde, 
vo ihm aagno, wie mer sy. D Zyt vor Trennig isch verby. 

4. Du hesch gluegt, dass d Himmelstür offe steit für die, wo gloube. 
Füersch zum Vater, sorgsch derfür, dass üs nüt söll d Hoffnig roube: 
Alls, wo chrumm louft, rücksch du zrächt, ds Änd wird s zeige: Du bisch grächt. 

5. Jede Tag git s nöii Gründ, di, Gott, und dy Name z pryse, 
dir, du tröie Mönschefründ, Lob und Dank und Ehr z erwyse. 
Tue üs rette us der Not, bis üs gnädig, grosse Gott! 

6. Guete Gott, erbarm du di, schänk üs Mönsche Schutz und Säge. 
La dy Güeti spürbar sy, blyb bi üs uf allne Wäge. 
D Hoffnig setze mir uf di, lan is nid verlore sy. 

4-stimmig singen 

